Islam iz drugog ugla

Zapadni mediji o islamu

.Analizirat ¢emo predstavljanje islama u zapadnim medijima

Rupert Murdoch, australski medijski mogul, je svojim krajnje nekorektnim oglasavanjem na
drustvenoj mrezi Twitter, a u vezi s teroristickim napadom u Parizu u kojem je ubijeno 17
osoba, medu kojima i 10 ¢lanova redakcije Charlie Hebdo, izazvao bijes svjetske javnosti i
brojnih poznatih licnosti.

Murdoch je krajnje sramno na Twitteru napisao kako su zapravo svi muslimani odgovorni za
terorizam.

"Mozda veéina muslimana jeste miroljubiva, ali dok ne priznaju i ne uniste svoj rastuci
dzihadski rak, mora ih se smatrati odgovornim®, napisao je Murdoch.

Ono sto je uslijedilo nakon toga su ostre reakcije poznatih licnosti, ali i medija u svijetu. U tome
je prednjacila JK Rowling, autorica romana o Harryju Potteru.

Ona je takoder na Twitteru adekvatno uzvratila na Murdochov sramni tweet.

"Rodena sam kao krs¢anka. Ako to ¢ini Ruperta Murdocha mojom odgovornos¢u, sama ¢u se
ekskomunicirati”, bio je jedan od tweetova slavne spisateljice.

JK Rowling je, osim toga, napisala da je po toj Murdochovoj logici onda i "Spanska inkvizicija
njena krivica, kao i svako drugo krs¢ansko fundamentalisticko nasilje". Spisateljica je dodala i
to da je osam puta viSe muslimana ubijeno u takozvanom islamskom terorizmu nego onih koji
nisu muslimani.

Reagirao je i pisac Matt Haig. "Rupert Murdoch misli da se svi muslimani trebaju izvinjavati



zbog terorizma. Dakle, ja bih se u ime bijelaca htio izviniti zbog Ruperta Murdocha®, napisao je.
Pete Brown koji radi za The Wall Street Journal je napisao: "Mozda svi Australci nisu Rupert
Murdoch, ali sve dok ne priznaju i ne uniste svoj Rupert Murdoch rak, mora ih se smatrati
odgovornim".

Medijsko izvjestavanje o ubistvima u Parizu tipicno je za prethodne incidente koje ukljucuju
islam i slobodu govora na Zapadu.

Mnogi izvjestaji su bili obmanjujuci, senzacionalisti¢ki i apsurdni — poput ,stru¢njaka za
terorizam" na Fox Newsu koji je opisao Birmingham kao ,stopostotni muslimanski grad”.
Novinari su se pridruzili kampaniji ,Je suis Charlie". Mnogi nikada ne¢e naci opravdanje za
sadrzaj Charlie Hebdoa, pa zasto se onda identifikovati sa tim listom? Covjek moze osuditi
ubistvo osoblja lista bez prihvatanja onoga za Sta se taj list zalaze.

Mediji nerado istrazuju uzroke radikalizma koji su doveli do takvih napada, kao da to ukazuje na
opravdanje. Prema tome, malo se raspravlja o otudenosti muslimana u Francuskoj i Sirom
Evrope.

Rezultat je pojednostavljeni diskurs islama naspram slobode govora. Sloboda govora je naivno
prikazana kao apsolutna sloboda o kojoj se ne moze pregovarati, ohrabrujuci time rasisticke
elemente drustva kada su evropski osjecaji krajnje desnice u porastu.

Zapravo, postoje ogranicenja svakog prava. U Francuskoj, sloboda izrazavanja ,ogranicena je
strogim zakonima protiv klevete i o zastiti privatnosti® i ,nekim od najstrozijih zakona protiv
govora mrznje u Evropskoj uniji*, navodi organizacija Indeks cenzure.

Spiker: U Francuskoj — i drugim evropskim zemljama — negiranje holokausta je zlocCin, ali ne i
drugih genocida. Nad muslimanima se vrsi pretjeran nadzor. NoSenje vjerskih obiljezja ili
odjece zabranjeno je u Skolama, kao i noSenje marame na javnim mjestima i obavljanje
islamske molitve na ulici.

Mediji su u velikoj mjeri zanemarili takva ogranic¢enja u Francuskoj i drugim zemljama koje
garantuju neograni¢enu slobodu izrazavanja.

Takoder, iako je to kljuéno, uglavnhom nije prisutno priznanje da postoje dvostruki standardi u
primjeni slobode govora.

Podrzavati pravo na bezrazlozno vrijedanje, bez bilo kakvog osjecaja odgovornosti koji bi
trebao da prati slobodu izraZzavanja, je djetinjasto, pa ¢ak i opasno.

Charlie Hebdo je otpustio jednog svog uposlenika zbog antisemitskog sadrzaja. Isto tako,
nedugo nakon $to su karikature poslanika Muhammeda objavljene u danskom listu Jyllands-
Posten 2005, taj list je objavio da oni ne bi objavljivali karikature koje vrijedaju kr§¢ane i

Jevreje.



Razmislite kakav ¢e utjecaj na muslimane imati rije¢i medijskog mo¢nika Ruperta Murdocha
koji je rekao da ,muslimani moraju biti pozvani na odgovornost ... sve dok ne prepoznaju i
uniste svoj dzihadski rak koji se Siri".

Ovaj stav su ponovili njegovi mnogobrojni mediji i bezbrojne kolege novinari, od kojih su mnogi
koristili napad na Charlie Hebdo da Sire propagandu o ,islamizaciji* Evrope, prisutnosti nasilja i
zaostalosti islama.

Oni traze da se muslimani izvine i osude djela koja oni nisu pocinili, ni podrzali.

»Ja Zelim da pravi muslimani ... jasno kazu da ti teroristi ne djeluju u njihovo ime", napisao je
Piers Morgan u c¢lanku naslovljenom ,Ako mogu da prihvatim da pariske ubice nisu pravi
muslimani, zasto muslimanski svijet ne kaze isto?".

Veliki broj muslimana koji su osudili napade sugerise da su Morgan i drugi neznalice, ili
odbijaju slusati.

Jednako zagonetan je i kontekst u kojem se islam spominje u odnosu na pucnjavu u Parizu.
Vjera napadaca je sastavni dio njihovog opisa.

Isto se ne moze reci za ubijenog policajca Ahmeda Merabeta ili Lassanu Bathilyja, koji je
spasio kupce u koser prodavnici. Da li je neCija muslimanska vjera jedino relevantna u
negativhom kontekstu?

Kao i u proslosti, ima puno viSe rasprava o muslimanima nego sa njima. Primjer je poznata
emisija BBC-a "Question Time", u kojoj su petorica govornika razgovarala o napadima u Parizu,
a medu kojima nije bio nijedan musliman.

Za vrijeme 24-satnog izvjeStavanja o pucnjavi, izuzetno se slabo izvjestavalo o osvetnickim
napadima na muslimane, kao i o drugim smrtonosnim napadima na civile i suzbijanju slobode
govora Sirom svijeta.

U nasilnim incidentima u Nigeriji i Jemenu protekle sedmice poginulo je mnogo vise civila nego
u Parizu (najmanje 2.000 u Nigeriji), ali to nije smatrano dostojnim objave.

Na protestima solidarnosti u Parizu prisustvovali su poznati neprijatelji slobode govora i
nezavisnog novinarstva. Oni koji su se nadali da ¢e vodeéi mediji istaci ovo licemjerstvo,
razocarali su se.

Tu ironiju je primijetio i Bernard Holtrop, karikaturista lista Charlie Hebdo, koji je rekao: ,Mi
povracamo na sve one ljude koji iznenada govore da su nasi prijatelji ... Moram se tome
smijati".

Ipak, nema nista smijesno u vezi sa kontinuiranim problematicnim izvjestavanjem.

Spiker: Eksperti se slazu da ne postoje mediji koji imaju neprijateljski stav prema islamu ili koji

su kriticni prema crkvi. Medutim, pod generalnu sumnju muslimane, kada se radi o temama



kao Sto ubistva iz Casti, prisilna vjen¢anja i teroristicki napadi, ¢esto ne stavlja samo Zuta
Stampa poput lista "Bild". | poznati njemacki nedjeljnik "Der Spiegel" se pokazao neprijateljski
nastrojen prema islamu, smatra knjizevnik Kay Sokalowsky. Tako su urednici ovog lista jedno
izdanje u 2007. godini naslovili sa ,Meka u Njemackoj - tiha islamizacija."

»10 nije uradio bilo koji list, ve¢ "Spiegel".... i danas ¢cekam na tu "tihu islamizaciju Njemacke",
da moja supruga mora nositi maramu i da mogu jesti samo halal meso, ali to se nije desilo."

| protestanski biskup Gerhard Ulrich kritizira neprijateljske tendencije: ,Pozelio bih
muslimanskoj braci i sestrama da imaju hrabrosti da izadu iz uloge zrtve i da snaznije potraze
dijalog, a to je naravno i nas zadatak. Potrebno je da se jedni s drugima vise upoznamo kako bi

".smo se mogli suociti sa pausalnim predrasudama i strahovima



